
Аnnоtаtsiyа: Maqolada ta’lim tizimini modernizatisya qilishda bugungi kunda ommalashgan 

raqamli texnologiyalardan ta’lim jarayonida samarali foydalanish, barcha kimyo fani 

o‘qituvchilarini raqamli texnologiyalardan foydalanishga, ta’lim jarayonida samarali 

foydalanishga o‘rgatish to‘g‘risida ma’lumotlar keltirilgan. Shuningdek, zamonaviy ta’lim 

jarayonini tashkil etishda yangicha yondashuv (o‘quvchining o‘zi mavzuni o‘qiydi, o‘zlashtiradi, 

mustaqil yangi ma’lumotlar topadi va uni tahlil qiladi) ni qo‘llash.Buning uchun raqamli 

texnolgiyalarni qo‘llash yaxshi samara berishi LMS, MOOC, telnet, e-minbar kabi dasturlarning 

imkoniyatlari haqiba tavsiyalar berilgan. 

Tаyаnсh sо’zlаr: raqamli texnologiya, LMS platformalari, MOOC, telnet, e-minbar, 

“raqamli dunyo” 3D texnologiya, videokonfrensiya. 

 
ПРОБЛЕМЫ И РЕШЕНИЯ ЭФФЕКТИВНОГО ИСПОЛЬЗОВАНИЯ 

ЦИФРОВЫХ ТЕХНОЛОГИЙ УЧИТЕЛЯМИ ХИМИИ 

Мамажонов Шухрат Аскарович 

Ферганский государственный университет, доцент, к.п.н. Узбекистан 

Одилхужазода Нигорахон 

Ферганский государственный университет, доцент, Узбекистан 

Аbstrасt. The article provides information on the effective use of digital technologies in the 

modernization of the education system, the training of all science teachers in the use of digital 

technologies, the effective use of the educational process. 

Also, the use of a new approach to the organization of the modern educational process (the 

student reads, masters, independently finds new information and analyzes it). To do this, use digital 

technologies. The options of programs such as LMS, MOOC, telnet, e-pulpit to give good results 

are given in the recommendations. 

Kеy wоrds: digital technology, LMS platforms, MOOC, telnet, e-platform, "digital world" 3D 

technology, video conferencing. 

Kirish:Hozirgi kunga kelib dunyoda ta’lim berish va ta’lim olish dolzarb 

masalalardan biriga aylandi. Chunki aynan sifatli ta’lim biz yashab turgan dunyoni 

turli muammolardan qutqarishda muhim rol o‘ynashi endi hech kimga sir emas. Shu 

tufayli davlatlar ta’lim sohasiga katta mablag‘ ajratmoqdalar. Bu borada 

mamlakatimizda ham salmoqli ishlar amalga oshirib kelinmoqda. 

Davlatimiz rahbarining Oliy Majlisga Murojaatnomasida iqtisodiy-ijtimoiy 

hayotning barcha sohalariga raqamli texnologiyalarni keng joriy etish eng ustuvor 

vazifa sifatida ham ko‘rsatilgan edi. Bu borada “Ilm, ma’rifat va raqamli iqtisodiyotni 

rivojlantirish yili” da amalga oshirishga oid davlat dasturida belgilangan vazifalar 

ijrosini va hayot sifatining barqaror yaxshilanishini ta’minlash hamda barcha faoliyat 

turlarida “raqamli texnologiyalar”ni rivojlantirish uchun qulay muhit yaratish 

maqsadida O‘zbekiston Respublikasi Prezidentining “Toshkent shahrida raqamli 

texnologiyalarni keng joriy etish chora-tadbirlari to‘g‘risida” PQ-4642 Qarori qabul 

qilindi.[1] 

Ushbu qaror, Raqamli texnologiyalar shaharlarni boshqarish tizimini yangi 

bosqichga ko‘taradi: nafaqat vaqt va mablag‘larni keskin sarflaydi, shu bilan birga 

keng aholini jamg‘arishga imkon yaratadi.  

Adabiyotlar tahlili. Kimyo fanini o‘qitishda raqamli texnologiyalardan 

foydalanish masalasi bugungi kunda ta’limni modernizatsiya qilish, o‘quvchilarning 

mustaqil bilish faoliyatini rivojlantirish hamda o‘qituvchilarning kasbiy-metodik 

kompetentligini oshirish bilan bevosita bog‘liqdir. Tahlil qilinayotgan maqolada ham 

kimyo fani o‘qituvchilarining raqamli texnologiyalardan samarali foydalanishi, LMS, 

MOOC, e-minbar, 3D texnologiyalar, videokonferensiya va boshqa raqamli 

vositalarning ta’lim jarayonidagi imkoniyatlari yoritilgan. Shuningdek, 

o‘qituvchilarning AKT vositalaridan foydalanish bo‘yicha yetarli ko‘nikmaga ega 

emasligi, internet sifati, texnik ta’minot, elektron resurslar bazasining kamligi kabi 

muammolar asosiy to‘siq sifatida ko‘rsatilgan. 

O‘zbekiston ta’lim tizimida raqamlashtirish jarayoni “Raqamli O‘zbekiston – 

2030” strategiyasi bilan uzviy bog‘liq bo‘lib, mazkur strategiyada iqtisodiyot 

tarmoqlari, ijtimoiy soha, davlat boshqaruvi, ta’lim va boshqa yo‘nalishlarda 

zamonaviy axborot-kommunikatsiya texnologiyalarini keng joriy etish ustuvor vazifa 

sifatida belgilangan. Bu esa kimyo ta’limida ham elektron ta’lim resurslari, virtual 

laboratoriyalar, masofaviy ta’lim platformalari va interaktiv metodlardan foydalanish 

zaruratini kuchaytiradi. 

O‘zbekiston olimlari tomonidan kimyo ta’limini takomillashtirish, innovatsion 

va axborot texnologiyalaridan foydalanish, elektron darsliklar yaratish, modulli ta’lim 

tizimini rivojlantirish masalalari bo‘yicha qator ilmiy izlanishlar olib borilgan. S.R. 

Botirovaning “Bo‘lajak kimyo o‘qituvchilarining innovatsion tadqiqot faoliyatiga 

tayyorgarligini shakllantirish metodikasi” mavzusidagi avtoreferatida bo‘lajak kimyo 

o‘qituvchilarini innovatsion faoliyatga tayyorlash, ularning tadqiqotchilik 

ko‘nikmalarini rivojlantirish hamda zamonaviy pedagogik texnologiyalar asosida 

kimyo fanini o‘qitish masalalari tahlil qilingan. Ushbu tadqiqotda X.T. Omonov, 

F.M. Alimova, S.A. Nizamova, M.Sh. Axadov kabi olimlarning kimyo ta’limi, 

kompyuter texnikasidan foydalanish, innovatsion texnologiyalar va elektron darslik 

yaratish metodikasi bo‘yicha ishlari alohida qayd etilgan [2]. 

Kimyo ta’limida raqamli texnologiyalarning amaliy qo‘llanishi bo‘yicha Ch.K. 

Haydarovaning “Polimerlar kimyosi fanidan 3D texnologiyalar asosida interaktiv 

qo‘llanma yaratish” nomli PhD avtoreferati alohida ahamiyatga ega. Tadqiqotda 3D, 

VR va AR texnologiyalari asosida polimerlar kimyosini o‘qitish, interaktiv elektron 

qo‘llanma yaratish, talabalar mustaqil faoliyatini rivojlantirish va kimyo fanini 

axborot-kommunikatsiya texnologiyalari bilan integratsiyalash masalalari ilmiy 

asoslangan. Bu yondashuv maqolada ko‘rsatilgan 3D texnologiyalar va raqamli 

ta’lim vositalaridan foydalanish g‘oyalarini yanada kuchaytiradi.[3] 

X.D. Abdullayevaning “Tibbiyot oliy ta’lim tashkilotlarida kimyo fanini 

o‘qitish metodikasini takomillashtirish” mavzusidagi avtoreferatida ham kimyo fanini 

o‘qitish metodikasini zamonaviy talablar asosida rivojlantirish, raqamli 

texnologiyalarni amaliyotga tatbiq etish, talabalarda ijodiy va tanqidiy fikrlashni 

shakllantirish masalalari yoritilgan. Bu tadqiqot kimyo fanini o‘qitishda raqamli 

vositalar faqat texnik yordamchi vosita emas, balki metodik tizimning muhim 

tarkibiy qismi ekanligini ko‘rsatadi. 

Jahon ilmiy adabiyotlarida o‘qituvchilarning raqamli kompetentligini 

shakllantirish masalasi TPACK modeli bilan izohlanadi. P. Mishra va M. Koehler 

tomonidan ishlab chiqilgan TPACK yondashuvida samarali raqamli ta’lim 

texnologiya, pedagogika va fan mazmunining uyg‘unligiga asoslanishi ta’kidlanadi. 

Kimyo o‘qituvchisi raqamli vositani faqat namoyish qilish uchun emas, balki 

mavzuni tushuntirish, tajribani modellashtirish, o‘quvchini izlanishga yo‘naltirish va 

baholash jarayonini takomillashtirish uchun qo‘llashi kerak [5.] 

Raqamli kompetentlikni baholashda DigCompEdu ham muhim nazariy asos 

hisoblanadi. Ushbu Yevropa modeli o‘qituvchilarning raqamli resurslardan 

foydalanish, ta’lim jarayonini raqamli muhitda tashkil etish, o‘quvchilar faoliyatini 

baholash, individual yondashuvni ta’minlash va o‘z kasbiy rivojlanishini raqamli 

texnologiyalar orqali amalga oshirish kompetensiyalarini belgilaydi. UNESCOning 

ICT Competency Framework for Teachers modeli esa o‘qituvchilar uchun AKTdan 

foydalanish bo‘yicha 18 kompetensiya va 64 aniq maqsadni ajratib ko‘rsatadi. 

Kimyo ta’limida virtual laboratoriyalar va kompyuter simulyatsiyalaridan 

foydalanish bo‘yicha xorijiy tadqiqotlar ham muhim ilmiy asos bo‘lib xizmat qiladi. 

L.K. Smetana va R.L. Bell kompyuter simulyatsiyalari tabiiy fanlarni o‘qitishda 

o‘quvchilarning mavzuni chuqurroq tushunishi, abstrakt jarayonlarni ko‘rishi va 

tajribani xavfsiz muhitda modellashtirishiga yordam berishini ko‘rsatgan. Z. Tatli va 

A. Ayas tomonidan o‘tkazilgan tadqiqotlarda virtual kimyo laboratoriyasi 

o‘quvchilarning o‘zlashtirish natijalariga ijobiy ta’sir ko‘rsatishi qayd etilgan. 

So‘nggi yillarda kimyo ta’limida raqamli texnologiyalardan foydalanish 

bo‘yicha tizimli adabiyotlar tahlillari ham ko‘paymoqda. L.R. Araújo va 

hammualliflar tomonidan bajarilgan tizimli tahlilda raqamli texnologiyalar kimyo 

fanini o‘qitishda vizualizatsiya, interaktivlik, laboratoriya jarayonlarini 

modellashtirish va mustaqil ta’limni qo‘llab-quvvatlash imkoniyatiga ega ekanligi 

ko‘rsatilgan. F. Alhashem tadqiqotida esa virtual laboratoriyalarni kimyo darslariga 

integratsiya qilish bo‘lajak o‘qituvchilarning laboratoriya jarayonlarini tushunishi va 

darsni texnologik boyitish qobiliyatini rivojlantirishi ta’kidlangan. 

Tahlillar shuni ko‘rsatadiki, O‘zbekiston va xorij olimlari tadqiqotlarida kimyo 

ta’limida raqamli texnologiyalardan foydalanishning nazariy va amaliy asoslari 

mavjud. Biroq amaliyotda kimyo o‘qituvchilarining raqamli kompetentligini tizimli 

rivojlantirish, LMS va MOOC platformalaridan fan xususiyatiga mos foydalanish, 

virtual laboratoriyalarni o‘quv dasturiga integratsiya qilish, elektron resurslarni 

metodik jihatdan to‘g‘ri loyihalash va raqamli baholash mexanizmlarini 

takomillashtirish masalalari hali ham dolzarb bo‘lib qolmoqda. Shu nuqtayi nazardan, 

kimyo fani o‘qituvchilarining raqamli texnologiyalardan samarali foydalanishidagi 

muammo va yechimlarni aniqlashga qaratilgan mazkur maqola mavjud ilmiy 

izlanishlarni amaliy pedagogik muammo bilan bog‘lab beradi hamda kimyo ta’limi 

sifatini oshirishga xizmat qiladigan metodik tavsiyalarni ishlab chiqish zaruratini 

asoslaydi. 

Tadqiqot metodologiyasi. Barchamizga ma’lumki, hozirgi kunda 

hayotimizning hech bir jabhasini internetsiz tasavvur qilib bo‘lmaydi. Oddiy hayot 

tarzimizdan to egallagan sohamizga qadar biz, kompyuter tarmoqlarining turli 

xizmatlaridan foydalanamiz. Kasb o‘rganishmi, hunar o‘rganishmi, ishimizni 

rivojlantirishmi, hujjatlar sohasidami, farqi yo‘q har qadamda internet xizmatiga 

murojaat qilamiz. O‘z o‘rnida, bu biz uchun o‘ta samarali usul hisoblanadi.  

Axborot texnologiyalari bizga kam vaqt, kam mehnat sarflab sifatli va aniq 

ma’lumotga ega bo‘lish imkonini beradi.Biz o‘zimiz anglab, anglamay raqamli 

texnologiyalarning faol foydalanuvchisi yoki ijrochisi hisoblanamiz. Aynan shuning 

uchun ham bugungi kunda davlatimizda raqamli texnologiyalardan foydalanishni 

yanada kengroq joriy qilish bo‘yicha ulkan rejalar, loyihalar amalga oshirilmqda. 

Joylarda internet tarmog‘idan foydalanishning imkoniyatlari yaratilmoqda. Internet 

tezligini oshirish, chekka hududlarni ham sifatli internet xizmati bilan ta’minlashning 

ko‘plab imkoniyatlari yaratilmoqda. Bunga birgina misol qilib, 2017-yilda axborot 

texnologiyalari vazirligi tomonidan mamlakatimiz hududlarida 2300 km optik tolali 

aloqa tarmoqlari qurilib, 5,7 mln dollar mablag‘ jalb etilganligini aytish mumkin. 

Shunday ekan, ta’lim tizimida ham raqamli texnologiyalarni qo‘llash, uning 

zamonaviy va muhim vositalarini tanlagan olda ta’lim samaradorligini oshirish o‘ta 

muhim masala hisoblanadi.[2] 

Endilikda zamonaviy ta’limni tashkil etishga to‘sqinlik qiluvchi holatlar 

bartaraf etilayotgan bo‘lsada quyidagilar hamon sohadagi ishlarni amalga oshirish 

jarayoniga salbiy ta’sir etib kelmoqda: 

 o‘qituvchilarning  zamonaviy  axborot  kommunikatsion  vositalar  haqida  

kam ma’lumotga ega ekanligi;  

 ta’lim muassasalarining zamonaviy ta’lim berishga mo‘ljallangan vositalar 

bilan ta’minlanish holatining talab darajasida emasligi;  

 zamonaviy ta’limni tashkil etishga  yordam beradigan internet tarmog‘ining 

yetib bormaganligi yoki tezlikning pastligi;  

 o‘quvchilar yoki talabalarning ta’limni tashkil etishning zamonaviy 

vositalariga ega emasligi; 

 o‘qituvchilarning darslarni raqamli texnologiyalar yordamida tashkil 

etishga doir bilimlari sayoz ekanligi; 

 ta’lim tizimida faoliyat olib borayotgan pedagoglarning internet yordamida 

darslarni tashkil etish bo‘yicha zarur ko‘nikmalarga ega emasligi; 

 o‘qituvchilarimizning internet tarmog‘ida qanday o‘qitish tizimlari 

mavjudligi haqida yetarlicha ma’lumotga ega emasligi; 

 internetda mavjud LMS platformalaridan foydalanish darajasining pastligi; 

Аxborot asosan quyidagi turlarga boʼlinadi: 

1. Matnli axborot; 

2. Grafikli axborot; 

3. Tovushli axborot; 

4. Videolavhali axborot; 

5. Belgili axborot; 

6. Raqamli axborot. 

Hozirgi vaqtda o‘qituvchilarning katta qismi axborot kommunikatsiya 

vositalaridan proyektordan unumli foydalanishni bilsada qolgan zamonaviy 

texnologiyalar haqida kamroq bilimga egalar. Bu esa ta’limni tashkil etishda turli 

muammolarga olib kelishi mumkin. Raqamli texnologiyalar haqida gapirganda 

internet orqali tashkil etiladigan mailing lists, telnet, yuneset, e-minbar, ochiq 

ommaviy kurslar, LMS(Learning Management System) ta’limni boshqarish tizimlari 

kabi yo‘nalishlar yuqori samara berishi bilan ajralib turishini yodga olish 

mumkin.[3].Ko‘pchilikka ma’lumki o‘qitishning odatdagi an’anaviy usulida 

o‘qituvchi faol o‘quvchi tinglovchiga aylanadi. Bunday hollarda ta’lim olish quruq 

yodlash va esda olib qolish uchun yo‘nalgan bo‘ladi.  Bu esa ma’lum muddat o‘tib 

olingan bilimning xotiradan o‘chishiga olib kelishi mumkin. Zamonaviy ta’lim 

jarayoni esa o‘quvchiga o‘z ustida ko‘proq ishlash imkonini beradi. Ya’ni 

o‘quvchining o‘zi mavzuni o‘qiydi, o‘zlashtiradi, mustaqil yangi ma’lumotlar topadi 

va uni tahlil qiladi. Zamonaviy ta’lim jarayonini tashkil etish katta kuch va salohiyat 

talab etadi. Buning uchun raqamli texnolgiyalarni qo‘llash yaxshi samara beradi.  

Xususan, LMS, MOOC, telnet, e-minbar kabilar. Bu kabi texnologiyalar 

ta’limda:  

 o‘quvchilar bilim olishining faollashishiga, modellashtirishga;  

 har qanday vositalardan kompleks foydalanishga;  

 o‘quvchilarning bilimlarni kompyuter orqali ob’yektiv baholanishiga 

imkon yaratadi.  

Bundan tashqari raqamli texnologiyalardan foydalanish auditoriyaning to‘liq 

qamrab olish va fanga nisbatan muhabbat uyg‘otishga sabab bo‘ladi. Shu bilan birga 

ta’lim muassasasida internet tarmog‘ining bo‘lishi va sifatli ishlashi ta’limni sifatini 

oshirishga xizmat qiladi. Raqamli texnologiyalar joriy etilgan ta’lim tizimi vostilari 

rolini multimediyalar, kodoskop, kompyuter, noutbuk, internetga ulangan 

televizorlar, telefon liniyalar, smart doska, proyektorlar bajarib beradi. Bugun ular 

bilan ta’lim tizimining qurollantirilishi o‘quvchilarga dars mashg‘ulotlarini  sifatli 

o‘tilishini ta’minlaydi.   

Raqamli muhit allaqachon rus maktablarida shakllana boshladi. MES bulutli 

platformasi poytaxtda o‘tgan yilning sentyabr oyidan buyon ishlamoqda (Moskva 

elektron maktab"). Poytaxt maktablari elektron platalar, noutbuklar va yuqori 

tezlikdagi Internetdan foydalanadi. Ta’limni modernizatsiya qilishda multimediya 

darslari skriptlari, o‘quv video va audio materiallar, 3D dasturlar, virtual muzeylar, 

kutubxonalar va laboratoriyalar olib kelindi. 2020 yilga kelib, 11 ta qog‘oz 

darsliklardan butunlay voz kechish rejalashtirilgan maktab fanlari, ularni mobil 

qurilmalarga almashtirish - alohida planshetlar. Ularda siz o‘quv materiallarini, video 

darslarini ko‘rishingiz, shuningdek, video -turlarga borishingiz, elektron 

kutubxonalardan foydalanishingiz va elektron kundaliklarni yuritishingiz mumkin. 

[4] 

https://valenteshop.ru/uz/plan-vnedreniya-elektronnogo-obucheniya-v-vuze-realizaciya/
https://valenteshop.ru/uz/sochinenie-moi-lyubimyi-predmet-dlya-shkolnikov-sochinenie-na-temu-moi-lyubimyi/

1-rasm. Ta’lim tizimidagi raqmali texnologiyalardan foydlanish 

Hozirgi raqamli texnologiyalar - 

 Bu o‘quvchilarga ma’lumot va bilimlarni samarali etkazish vositasidir. 

 Bu o‘quv materiallarini yaratish vositasidir. 

 Bu vosita samarali usul o‘qitish. 

 Bu yangisini qurish vositasidir ta’lim muhiti: rivojlanayotgan va 

texnologik. 

 Biz bugun qanday yangi zamonaviy, raqamli texnologiyalar haqida e’lon 

qilamiz? 

Biz bugun qanday yangi zamonaviy, raqamli texnologiyalar haqida e’lon 

qilamiz? Bu: 

 Virtual haqiqat texnologiyasi. 

 Panoramik tasvir texnologiyasi. 

 3D modellashtirish texnologiyasi. 

 "Ta’lim robototexnika" texnologiyasi. 

 ISI texnologiyasi (kichik axborotlashtirish vositalaridan foydalanish). 

https://valenteshop.ru/uz/kak-uvlazhnit-vozduh-v-komnate-bez-uvlazhnitelya-obzor-sposobov-effektivnye/
https://valenteshop.ru/uz/dostupnost-obrazovatelnoi-sredy-povyshenie-roli-obshchestvennyh/

 Multimediali ta’lim mazmuni. 

 Interaktiv elektron kontent. 

Ta’lim standartlari bizni o‘quv jarayonini qayta tashkil etishga yo‘naltiradi. Bu 

asosan o‘qituvchi va talabalarning eksperimental faoliyatiga tegishli. Nima uchun? 

Gap shundaki, talabalar nafaqat amaliy ko‘nikmalarni, balki umumiy ta’lim 

ko‘nikmalarini ham o‘zlashtirishi kerak: o‘quv jarayonini shunday tashkil etish 

kerakki, bu usul tabiiy ravishda o‘zlashtirilsin. O‘qituvchi va talabalarning 

birgalikdagi tadqiqot texnologiyasi, albatta, o‘qitishda muammoli-qidiruv usulini 

amalga oshiradi va ilmiy bilimlarning ma’lum tsiklini amalga oshirilishini 

ta’minlaydi: faktlar - model - effekt - tajriba - faktlar.[5] 

Dastlab o‘qituvchi kuzatuvlarni uyushtiradi va ko‘rgazmali tajribalar o‘rnatadi, 

faktlarni oladi, shular asosida o‘quvchilar bilan birgalikda ma’lum bir hodisa 

bo‘yicha xulosalar chiqariladi. Olingan dalillarga asoslanib, o‘qituvchi va talabalar 

kuzatilgan hodisalarni tushuntirishga va naqshlarni aniqlashga harakat qiladilar (ular 

uchun gipotezalar ilgari suriladi), oqibatlarini chiqarib, sabablarini aniqlaydilar. 

Shundan so‘ng, talabalar va o‘qituvchi qaysi test tajribalarini o‘tkazish mumkinligi, 

ularning g‘oyalari va maqsadlari qanday bo‘lishi va ularni qanday amalga oshirish 

haqida o‘ylashadi. Talabalar o‘z rejalarini mustaqil laboratoriya tajribasida amalga 

oshiradilar, natijalari (yangi faktlar) nazariy bashoratlar bilan solishtiriladi va 

xulosalar chiqariladi. Ushbu texnologiya quyidagilarga imkon beradi: 

Pandemiya sharoiti ta’lim tizimida raqamli texnologiyalar qo‘llanilishi yaxshi 

samara berishini isbotladi. Televideniya orqali berib borilgan onlayn darslar raqamli 

ta’limga o‘tishning bir debochasi sifatida qabul qilsak bo‘ladi.  

Bu jarayon o‘quvchiga uydan chiqmay turib ham ta’lim olish mumkinligini 

isbotlab berdi. Raqamli ta’limga o‘tishning boshqa afzalliklari to‘g‘risida fikr 

yuritadigan bo‘lsak ularga quyidagilarni kiritish o‘rinlidir.   

 darsliklar elektron holatda ekranlarga ko‘chadi;  



“Еlеktrоn tа’lim” – “Электронное обучение” – “Е-lеаrning” June,  2026, Nо2, Vоl. 7 ISSN2181-1199 

 

 

 

72 

 o‘quvchilar xoxlagan joyida va xoxlagan vaqtida ta’lim olish imkoniga ega 

bo‘ladi;  

 o‘quvchilar mutaxasis yetishmaydigan uzoq qishloqlarda ham fanlarni 

tanlash va uydan turib ta’lim olish imkoniga ega bo‘ladi;  

 internetdan axborot olish va undan foydalanish madaniyati shakllanadi;  

 ta’lim tizimini yangi bosqichga ko‘taradi, vaqt va mablag‘ sarfini keskin 

kamaytiradi;  

 “raqamli dunyo” da yo‘qolib qolmaslik va yaxshi ish topishda ustunliklarga 

ega bo‘ladi. 

Tahlil va natijalar. Biz raqamli texnologiyalardan ta’lim tizimida 

foydalanishning ahamiyatini ko‘rib chiqar ekanmiz, bir savolga javob topishimizga 

to‘g‘ri keladi.  

“Bizning ta’lim tizimida pedagoglarimiz yoppasiga shu yo‘nalishdan 

foydalanishga tayyormi?” Ha, bu o‘ylantiradigan savol. Bu masalani ijobiy tomonga 

hal qilishning qanday yo‘llari mavjud?  

Ushbu maqolada aynan shu savollarga javob topishga harakat qilamiz. 

Tizimdagi pedagoglarni hammasini birdan raqamli texnologiyalardan to‘liq 

foydalanib darslarni tashkil etishlariga erishish ancha murakkab bo‘lsada, buning 

imkoni bor. Masalan, 

 Raqamli texnologiyalardan foydalanish bo‘yicha aniq amaliy ishlar asosida 

shakllantirilgan o‘quv materiallari to‘plamini yaratish zarur;  

 Ushbu to‘plam bo‘yicha aynan ta’lim tizimlari ya’ni LMS yordamida 

o‘qitishni tashkil etish;  

 Barcha fanlar kesimida mavzulashtirilgan testlar, topshiriqlar, videodarslar 

bazasini shakllantirish va uni tarmoqqa joylashtirish; 

 Fanlar kesimida maxsus darslar tashkil etib sohadagi xodimlarning bu 

boradagi bilimlari, tajribalarini oshirish; 

 Pedagogika Oliygohlarida tahsil olayotgan talabalar uchun ham belgilangan 

reja asosida raqamli texnologiyalar orqali darslarni tashkil etish tajribalarini, 

ko‘nikmalarini shakllantirib borish; 

 Raqamli texnologiyalarni qo‘llashning bosqichma-bosqich amalga oshirish 

rejalarini ishlab chiqish va amalda qo‘llash talab etiladi.  

Respublikamizda salohiyatli o‘z ustida ishlaydigan, bilimli, shijoatli 

o‘qituvchilar talaygina. Biz shu imkoniyatlarimizni hisobga olgan holda ta’limning 

yagona tizimlashtirilgan shaklini yaratishimiz va tatbiq etishimiz mumkin. Bu 

yurtimizda ta’lim samaradorligini yanada oshirishi bilan birga, keng qamrovli 

bilimga ega pedagoglar jamoasini yaratib tizimdagi ko‘pgina muammolarni bartaraf 

etgan bo‘lamiz. Bunday loyihalarni tatbiq etish vaqt va mehnat talab qilsada, ta’limda 

chuqur ildiz otgan ayrim illatlarni bartaraf etilishiga olib keladi. Pedagoglarni o‘z 

ustida tinimsiz ishlashlari, yangi bilimlarni zamon bilan hamnafas bo‘lib 

o‘zlashtirishlari, til o‘rganishlari, texnologiyalardan foydalanish usullarini bilishlari, 

o‘z fanlarini nafaqat bir xil qolipdagi darsliklardan, balki boshqa davlat tajribalari 

asosida o‘rganishlariga erishiladi. Qisqacha qilib aytganda biz jamiyatga jahon 

talablariga mos pedagoglarni yetkazib berishni boshlaymiz. Bu esa har bir pedagog 

uchun davr talabi ekanligini qalban his etishlariga va ma’suliyatli bo‘lishlariga olib 

keladi.  

Xulosa va takliflar. Xulosa qilib aytganda, kimyo fanini o‘qitishda raqamli 

texnologiyalardan samarali foydalanish ta’lim sifatini oshirish, o‘quvchilarning fanga 

bo‘lgan qiziqishini kuchaytirish, mavzularni vizual, interaktiv va amaliy tarzda 

tushuntirish imkonini beradi. Ayniqsa, kimyo fanidagi murakkab jarayonlar, 

laboratoriya tajribalari, modda tuzilishi, reaksiyalar mexanizmi va molekulyar 

jarayonlarni 3D modellar, virtual laboratoriyalar, multimedia vositalari hamda LMS 

platformalari orqali tushuntirish o‘quvchilarning bilimlarni chuqurroq o‘zlashtirishiga 

xizmat qiladi. 

Tahlillar shuni ko‘rsatadiki, bugungi kunda kimyo fani o‘qituvchilari raqamli 

texnologiyalardan foydalanish bo‘yicha ma’lum tajribaga ega bo‘lsalar-da, bu jarayon 

hali barcha ta’lim muassasalarida tizimli yo‘lga qo‘yilmagan. Ayrim o‘qituvchilarda 

raqamli platformalar, elektron ta’lim resurslari, virtual laboratoriyalar va onlayn 

baholash vositalaridan foydalanish bo‘yicha amaliy ko‘nikmalar yetarli emas. 

Shuningdek, texnik jihozlar, internet tezligi, elektron o‘quv-metodik resurslarning 

yetishmasligi ham raqamli ta’lim imkoniyatlaridan to‘liq foydalanishga to‘sqinlik 

qilmoqda. 

Kimyo ta’limida raqamli texnologiyalardan foydalanish faqat dars jarayonini 

zamonaviylashtirish vositasi emas, balki o‘quvchilarda mustaqil fikrlash, izlanish, 

tajriba natijalarini tahlil qilish, muammoli vaziyatlarga ilmiy yondashish va axborot 

bilan ishlash madaniyatini shakllantiruvchi muhim pedagogik omildir. Shu sababli 

kimyo o‘qituvchilarining raqamli kompetentligini rivojlantirish, ularni zamonaviy 

elektron platformalar bilan ishlashga o‘rgatish hamda fan mazmuniga mos raqamli 

resurslar yaratish dolzarb vazifa hisoblanadi. 

Yuqoridagilardan kelib chiqib, quyidagi takliflarni ilgari surish mumkin: 

Kimyo fani o‘qituvchilari uchun raqamli texnologiyalardan foydalanish 

bo‘yicha qisqa muddatli amaliy o‘quv kurslari va malaka oshirish seminarlarini 

tizimli tashkil etish maqsadga muvofiq. 

Kimyo faniga oid mavzular bo‘yicha virtual laboratoriyalar, 3D modellar, 

interaktiv topshiriqlar, videodarslar va elektron testlar bazasini shakllantirish zarur. 

Ta’lim muassasalarida LMS platformalaridan foydalanish imkoniyatlarini 

kengaytirish, ularda kimyo faniga mos elektron kurslar, mustaqil ta’lim topshiriqlari 

va baholash mezonlarini joylashtirish lozim. 

Kimyo darslarida raqamli texnologiyalardan foydalanish bo‘yicha metodik 

qo‘llanmalar, tavsiyalar va namunaviy dars ishlanmalarini ishlab chiqish zarur. 

O‘qituvchilarning raqamli savodxonligini oshirish bilan birga, ularning 

pedagogik va metodik kompetentligini ham rivojlantirish lozim, chunki raqamli 

vositalardan samarali foydalanish fan mazmuni, metodika va texnologiyaning 

uyg‘unligiga bog‘liq. 

Maktab va oliy ta’lim muassasalarida internet sifati, kompyuter texnikasi, 

interaktiv doskalar, proyektorlar va boshqa zarur texnik vositalar bilan ta’minlash 

darajasini yaxshilash talab etiladi. 

Kimyo fanini o‘qitishda raqamli texnologiyalarni qo‘llash samaradorligini 

muntazam monitoring qilish, o‘quvchilarning o‘zlashtirish darajasi, faolligi va 

mustaqil ishlash ko‘nikmalariga ta’sirini tahlil qilib borish kerak. 

Pedagogika oliy ta’lim muassasalarida tahsil olayotgan bo‘lajak kimyo 

o‘qituvchilarini raqamli ta’lim muhitida ishlashga tayyorlash, ularda elektron resurs 

yaratish, virtual laboratoriyalardan foydalanish va onlayn baholash ko‘nikmalarini 

shakllantirish lozim. 

Umuman olganda, kimyo fanida raqamli texnologiyalardan samarali 

foydalanish o‘qituvchi faoliyatini yengillashtiradi, darslarning ko‘rgazmaliligini 

oshiradi, o‘quvchilarning bilim olishga bo‘lgan qiziqishini kuchaytiradi hamda ta’lim 

jarayonini zamonaviy talablar asosida tashkil etishga xizmat qiladi. Shu bois raqamli 

texnologiyalarni kimyo ta’limiga bosqichma-bosqich, tizimli va metodik asoslangan 

holda joriy etish bugungi kunning muhim pedagogik vazifalaridan biridir. 

